
nabavke i pravilima struke.
(3) Saobraćajni projekat mora sadržavati 

obrazloženje opravdanosti predloženog rješenja, 
potrebne tehničke elemente, način provođenja, prikaz 
saobraćajne signalizacije i opreme, te druge podatke 
potrebne za ocjenu njegove usklađenosti sa 
propisima i sigurnosti učesnika u saobraćaju.

(4) Nadležna gradska služba, kada je to 
propisano posebnim propisima ili potrebno zbog 
nadležnosti drugog organa odnosno upravitelja ceste, 
pribavlja odgovarajuće mišljenje, saglasnost ili drugi 
akt nadležnog organa unutrašnjih poslova, 
upravitelja ceste ili drugog nadležnog organa.

(5) Nakon provođenja postupka za nabavku 
iz stava 2. i pribavljanja potrebnih saglasnosti iz stava 
4. ovog člana, nadležna gradska služba po službenoj 
dužnosti rješenjem izdaje odobrenje za postavljanje 
saobraćajne signalizacije prema pribavljenom 
saobraćajnom projektu.

(6) Na osnovu rješenja iz prethodnog stava 
ovog člana, nadležna gradska služba izdaje nalog za 
realizaciju saobraćajnog projekta pravnom licu 
angažovanom na poslovima izrade i održavanja 
saobraćajne signalizacije i prati provođenje 
odobrenog rješenja.

Član 10b.
(Prijedlozi građana)

(1) Građani pojedinačno ili skupno mogu 
nadležnoj gradskoj službi podnijeti prijedlog, 
odnosno saobraćajni projekat za postavljanje, 
izmjenu ili dopunu saobraćajne signalizacije i 
opreme ceste na lokalnim i nerazvrstanim cestama na 
području Grada Gradačac.

(2)  Po pri jemu pri jedloga,  odnosno 
saobraćajnog projekta iz prethodnog stava ovog 
člana, stručno lice u nadležnoj gradskoj službi 
ocjenjuje opravdanost predloženog rješenja, vrši 
provjeru usklađenosti saobraćajnog projekta sa 
važećim propisima, stručnom podlogom, stanjem na 
terenu, sigurnosnim zahtjevima i pravilima struke, o 
čemu donosi posebno mišljenje.

(3) Ako dostavljeni saobraćajni projekat nije 
potpun ili nije usklađen sa propisima i pravilima 
struke, nadležna gradska služba zatražit će njegovu 
izmjenu ili dopunu u primjerenom roku. Ako utvrđeni 
nedostaci ne budu otklonjeni u ostavljenom roku, 
nadležna gradska služba pismeno obavještava 
podnosioca prijedloga da isti nije prihvaćen.

(4) Ako uz prijedlog iz stava 1. ovog člana 
nije dostavljen saobraćajni projekat stručno lice u 
nadležnoj gradskoj službi vrši provjeru stanja na 
terenu i usklađenosti  prijedloga sa stručnom 
podlogom iz prethodnog člana, te ocjenjuje 
opravdanost podnesenog prijedloga prema pravilima 
struke, o čemu donosi posebno mišljenje.

(5) Ako je stručnim mišljenjem iz stava 4. 
ovog člana ocijenjeno da je prijedlog usklađen sa 
stručnom podlogom iz prethodnog člana i da je 
potrebno hitno postavljanje, izmjena ili dopuna 

saobraćajne signalizacije na predmetnoj lokalnoj ili 
nerazvrstanoj cesti, nadležna gradska služba dužna je 
prihvatiti prijedlog i provesti propisani postupak 
nabavke saobraćajnog projekta, o čemu pismeno 
obavještava podnosioca prijedloga.

(6) Nadležna gradska služba, kada je to 
propisano posebnim propisima ili potrebno zbog 
nadležnosti drugog organa odnosno upravitelja ceste, 
pribavlja odgovarajuće mišljenje, saglasnost ili drugi 
akt nadležnog organa unutrašnjih poslova, 
upravitelja ceste ili drugog nadležnog organa.

(7) Nakon pribavljanja potrebnih saglasnosti 
iz stava 6. ovog člana, nadležna gradska služba 
rješenjem izdaje odobrenje za postavljanje 
s a o b r a ć a j n e  s i g n a l i z a c i j e  p r e m a  u r e d n o 
dostavljenom, odnosno pribavljenom saobraćajnom 
projektu.

(8) Na osnovu rješenja iz prethodnog stava 
ovog člana, nadležna gradska služba izdaje nalog za 
realizaciju saobraćajnog projekta pravnom licu 
angažovanom na poslovima izrade i održavanja 
saobraćajne signalizacije i prati provođenje 
odobrenog rješenja.“

Član 2.

Ova Odluka stupa na snagu osmog dana od 
dana objavljivanja u „Službenom glasniku Grada 
Gradačac“.

BOSNA I HERCEGOVINA

GRAD GRADAČAC

- Gradsko vijeće –

Broj:01-04-301/26                       PREDSJEDAVAJUĆI
Datum: 24.09.2026.god.            GRADSKOG VIJEĆA
G r a d a č a c                                     Nedžad Šećić,s.r.

▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀ ▀

9.

Na osnovu člana 13. stav (1) i (2) Uredbe o 
vršenju ovlaštenja u privrednim društvima sa 
učešćem državnog kapitala iz nadležnosti 
Tuzlanskog kantona i općina/gradova na području 
Tuzlanskog kantona („Službene novine TK“, br. 
11/19) i člana 21. tačka 2. i 18. Statuta Grada 
Gradačac („Službeni glasnik Grada Gradačac“, br. 
10/22), na prijedlog Komisije za izbor i imenovanja, 
Gradsko vijeće Grada Gradačac, na 20. redovnoj 
sjednici održanoj 24.09.2026. godine, d o n o s i

ODLUKU
o davanju prethodne saglasnosti na razrješenje 

vršioca dužnosti  Direktora Društva

Član 1.

Daje se prethodna saglasnost Nadzornom 
odboru Javnog preduzeća „Javno stambeno 
preduzeće Gradačac“ d.o.o. Gradačac, za razrješenje 
vršioca dužnosti direktora Društva Sivić Amele.

Član 2.

Obavezuje se Nadzorni odbor Javnog 
preduzeća „Javno stambeno preduzeće Gradačac“ 
d.o.o. Gradačac da u skladu sa ovom Odlukom izvrši 
implementaciju istog najkasnije u roku od 15 dana od 
dana dostavljanja odluke o davanju saglasnosti 
nadzornom odboru privrednog društva.

Član 3.

Ova odluka stupa na snagu danom donošenja, 
a objavit će se u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

10.

Na osnovu člana 13. stav (1) i (2) Uredbe o 
vršenju ovlaštenja u privrednim društvima sa 
učešćem državnog kapitala iz nadležnosti 
Tuzlanskog kantona i općina/gradova na području 
Tuzlanskog kantona („Službene novine TK“, br. 
11/19) i člana 21. tačka 2. i 18. Statuta Grada 
Gradačac („Službeni glasnik Grada Gradačac“, br. 
10/22), na prijedlog Komisije za izbor i imenovanja, 
Gradsko vijeće Grada Gradačac, na 20. redovnoj 
sjednici održanoj 24.09.2026. godine, d o n o s i

ODLUKU
o davanju prethodne saglasnosti Nadzornom 
odboru Javnog preduzeća „Javno stambeno 

preduzeće Gradačac“ d.o.o. Gradačac za 
imenovanje vršioca dužnosti  Direktora Društva

Član 1.

Daje se prethodna saglasnost Nadzornom 
odboru Javnog preduzeća „Javno stambeno 
preduzeće Gradačac“ d.o.o. Gradačac, za imenovanje 
vršioca dužnosti direktora Društva Sinanović 

Mihreta do pokretanja likvidacionog postupka a 
najduže na vremenski period do 6 (šest) mjeseci, 
počev od stupanja na snagu odluke o imenovanju 
vršioca dužnosti.

Član 2.

Obavezuje se Nadzorni odbor Javnog 
preduzeća „Javno stambeno preduzeće Gradačac“ 
d.o.o. Gradačac da u skladu sa ovom Odlukom izvrši 
implementaciju istog najkasnije u roku od 15 dana od 
dana dostavljanja odluke o davanju saglasnosti 
nadzornom odboru privrednog društva.

Član 3.

Ova odluka stupa na snagu danom donošenja, 
a objaviti će se u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće –

11.

Na osnovu člana 13. stav (4) i člana 25. 
Zakona o cestama FBiH („Službene novine FBiH“, 
br. 12/10, 16/10 i 66/13), člana 13. stav (2) alineja 3. 
Zakona o principima lokalne samouprave u 
Federaciji BiH („Službene novine FBiH“, br. 49/06 i 
51/09) i člana 21. tačka 2. i 5. Statuta Grada Gradačac 
(„Službeni glasnik Grada Gradačac“, br. 10/22), na 
prijedlog Gradonačelnika Grada Gradačac, Gradsko 
vijeće Grada Gadačac na 20. redovnoj sjednici 
održanoj dana 24.09.2026. godine, d o n o s i

PROGRAM
za zimsko održavanje gradskih ulica, lokalnih i 

nekategorisanih cesta na području grada 
Gradačac za 2026/27 godinu

ZIMSKO ODRŽAVANJE I PERIOD ZIMSKE 
SLUŽBE

Pod održavanjem cesta u zimskim uvjetima 
(u daljem tekstu: zimska služba), podrazumijevaju se 
radovi neophodni za održavanje prohodnosti cesta i 
sigurnog odvijanja saobraćaja. 


